
Parathënie për përkthimin në shqip, të vitit 2007, 

të SNRF-ve 
 

Bordi i Standardeve Ndërkombëtare të Kontabilitetit (BSNK) është i angazhuar për 

përgatitjen, në të mirë të interesit publik, të një pakete të vetme standardesh globale 

kontabiliteti të cilësisë së lartë, të kuptueshëm dhe të zbatueshëm, të cilët të kërkojnë 

dhënien e informacioneve cilësore, transparente dhe të krahasueshme, në pasqyrat 

financiare të përgjithshme.  Standardet Ndërkombëtare të Raportimit Financiar (SNRF) 

janë Standarde dhe Interpretime të cilat i publikon BNSK-ja. 

Fondacioni i Komitetit të Standardeve Ndërkombëtare të Kontabilitetit (KSNK), që 

mbikëqyr dhe financon BSNK-në, është organizatë jofitimprurëse. Të ardhurat nga shitja 

e standardeve dhe e produkteve të tjera të lidhur me SNRF-të përdoren për të mbuluar 

kostot e veprimtarive të përgatitjes së standardeve. Të ardhurat nga shitja e dokumenteve 

zyrtare të BSNK-së mbulojnë vetëm një pjesë të kufizuar (përafërsisht, 20 për qind) të 

kostos gjithsej të përgatitjes së standardeve. Për pasojë, Fondacioni i KSNK-së 

mbështetet në kontributet që merr nga burime publike dhe private. 

Qysh kur ka filluar aktivitetin BSNK-ja, në muajin prill 2001, numri i vendeve të cilët i 

përdorin SNRF-të është rritur ndjeshëm, duke e afruar, kështu, objektivin e BSNK-së, për 

të pasur një paketë të përbashkët të standardeve të kontabilitetin në mbarë botën. Gjatë 

viteve të ardhshme, BSNK do ta vazhdojë punën për arritjen e konvergjencës me 

standardet e kontabilitetit të përdorur në ekonomitë kryesore të botës dhe për të ndihmuar 

në arritjen e një zbatimi të njëjtë të SNRF-ve në mbarë botën. Në pasqyrim të objektivit 

të mëtejshëm të saj për të marrë në konsideratë nevojat e veçanta të ndërmarrjeve të vogla 

dhe të mesme (NVM), kohët e fundit BSNK ka publikuar një projekt-paraqitje për një 

SNRF, të propozuar për NVM-të, që është përpiluar për t’u zbatuar paralelisht me pjesën 

kryesore të SNRF-ve të plota. 

Teksti më i fundit i konsoliduar i standardeve dhe interpretimeve të BSNK-së publikohet 

çdo vit në një vëllim të vetëm, ku përfshihen edhe Statuti i Fondacionit të KSNK-së, 

Parathënia e Standardeve Ndërkombëtare të Raportimit Financiar, Kuadri për 

Përgatitjen dhe Paraqitjen e Pasqyrave Financiare dhe një fjalorth shpjegues i termave. 

Edhe pse teksti i miratuar i SNRF-ve mbetet ai në gjuhën angleze, Fondacioni i KSNK-së 

i publikon ato në shumë gjuhë të botës, për të lehtësuar përgatitjen për futjen e tyre në 

përdorim. Ky përkthim në gjuhën shqipe përbën një pjesë të rëndësishme të zbatimit, 

instruktimit dhe ndërgjegjësimit për SNRF-të. 

Përkthimi në shqip është shqyrtuar dhe kontrolluar nga një komitet i përbërë nga ekspertë 

të fushës së kontabilitetit, që e njohin gjuhën shqipe si folës të lindur të saj dhe që kanë 

dije dhe njohuri të provuar në fushën e SNRF-ve. Përkthimi i standardeve ka ndjekur 

procesin si më poshtë. 

 
 

FKSNK nxjerr termat kyç nga SNRF-të 

Përkthyesi përdor termat kyç dhe materialet ndihmëse ekzistuese të SNRF-ve për 

të përkthyer SNRF-të, duke përdorur program të posaçëm kompjuterik, kur 

mundet 

Termat kyç të përkthyer miratohen nga Komiteti 

 
 

 

 

 

 

 

 

 

 

 

Përkthimi përfundimtar, që gjendet në këtë publikim, është produkt i një pune 

bashkëpunuese të anëtarëve të komitetit, që kanë kontribuar me kohën dhe njohuritë prej 

eksperti, dhe të koordinatorit, i cili ka bashkërenduar të gjitha opinionet e ndryshme të 

anëtarëve të komitetit, për të arritur në një tekst përfundimtar që ka miratimin e të 

gjithëve. Falënderojmë Ministrinë e Financave të Republikës së Shqipërisë, për 

bashkërendimin e përkthimit. Dëshirojmë të falënderojmë edhe anëtarët e Komitetit të 

Rishikimit, të cilët kanë zhvilluar diskutime për çështje të terminologjisë dhe të 

përkthimit si edhe kanë shqyrtuar tekstin në shqip të standardeve, për t’u kujdesur për 

cilësinë e përgjithshme të tyre. 

Si fjalë të fundit, ju nxisim të vizitoni hapësirën në internet të BSNK-së (www.iasb.org) 

për të parë produktet tona të gjera, përfshirë edhe materialet edukative, dhe për të mësuar 

për zhvillimet më të fundit në punën e BSNK-së. 

Thomas Seidenstein 

Drejtor Operativ 
 

Fondacioni i Komitetit të Standardeve 

Ndërkombëtare të Kontabilitetit 

Kenneth Creighton 

Administrator i Lartë, Drejtoria e 

Publikimeve dhe e Produkteve 

Elektronike 

Fondacioni i Komitetit të 

Standardeve Ndërkombëtare të 

Kontabilitetit 
 

Londër [datë] 

 

Termat kyç i përkthen përkthyesi 

Komiteti shqyrton projekt-përkthimin dhe teksti finalizohet  

Anëtarët e Komitetit të Rishikimit 

